E LAZKAOKO

w UDALA

2020KO UZTAILAREN 13KO
TOKIKO GOBERNU BATZARRA

Lazkaoko Udaletxean, bi mila eta hogeiko uztailaren hamahiruan, arratsaldeko lau-
retan, Lazkaoko Udalaren Tokiko Gobernu Batzarra biltzen da, aurrez honetarako deialdia
egin delarik, Kepa Zubiarrain Erauskin Alkatearen lehendakaritzapean. Bertaratutako zine-
gotziak honako hauek dira: Amagoia Naldaiz Mingo, Aitor Altuna Oiarbide, Joxemai Orma-
zabal Sukia eta Maialen Amundarain Irizar.

Idazkari lanetan Ifaki Eskisabel Zurututzak dihardu.

I.- AURREKO AKTA.-

Alkateak bilkurari hasiera eman ondoren, bertaratutakoen onespenera aurkezten
da 2020ko ekainaren 29an egindako bilkurako akta, idatzita dagoen moduan onartzen de-
larik.

I1.- FAKTURAK.-

Ondoren Udaletxera azkenaldi honetan etorri diren fakturak aztertu dira. Aztertu
ondoren 2020ko ekitaldiko aurrekontuari dagokion 52 zbk.dun fakturen zerrenda, bere es-
pedientean dagoena, HOGEITA HAMABI MILA HIRUREHUN ETA BERROGEITA ZORTZI EU-
RO ETA HAMAZAZPI ZENTIMO (32.348,17 €)takoa onartzea erabaki da.

ITT.- KULTURAKO DIRULAGUNTZAK.-

Kulturako zinegotziak egindako proposamenean esaten da ekainaren 24an, San
Juan egunez, Zubierrekako auzoan eta San Juan txiki ermitan auzokideek erromeria
egiten dutela. Hori dela eta bostehun eta hirurogeita hamazazpi euro (577 €)ko dirula-
guntza ematea proposatzen da bertan egiten den hamaiketakoaren gastuak ordaintze-
ko.

Tokiko Gobernu Batzarrak, aho batez, proposamena onartu egiten du.

3 IV.- JARDUERA EKONOMIKOKO DIRULAGUNTZAK .-

"'&;,-‘_-:J'q;j.-; Jarduera ekonomikoaren batzordetik, merkatariei 2020ko erosketa bonuen ordain-

{r-r\’-\l' ’\‘ proposamena onartzea erabaki du. Hortaz, hainbat merkatarik udaletxera ekarri dituzten
SRR 27,125 €ko balioa duten bonuak ordaintzea erabaki da, bere espedientean dagoen zerren-

dan zehazten diren merkatari eta zenbatekoen arabera.

V.- ADMINISTRAZIO ELEKTRONIKORAKO HITZARMENETARA ATXIKIMENDUA.-
Administrazio Publikoen Administrazio Prozedura Erkidea arautzen duen 39/2015

Legeak administrazio elektronikoari buruzko hainbat betebehar ezartzen ditu administrazio

publikoentzat, udalentzat barne, eta legearen 2. xedapen gehigarriak zera xedatzen du:



Ahalordetzeen erregistro elektronikoari, erregistro elektronikoari, artxibo elektroniko baka-
rrari, datu-bitartekaritzako plataformari eta Administrazioaren Irispide Puntu Elektroniko
Orokorrari buruz aurreikusitakoa betetzeko, autonomia-erkidegoek eta toki-entitateek au-
kera izango dute beren borondatez eta bitarteko elektronikoz atxikitzeko hartarako Estatu-
aren Administrazio Orokorrak ezarritako plataforma eta erregistroetara.

Hortaz, eta 39/2015 Legeak ezartzen dituen betebeharrak betetze aldera, Estatuak
eta Eusko Jaurlaritzak alde batetik eta Eusko Jaurlaritzak bestetik izenpetutako hitzarme-
netara atxikimendua ematea proposatzen da.

Estatua eta Eusko Jaurlaritzaren arteko hitzarmena Euskal Herriko Agintaritzaren
Aldizkarian 2017ko apirilaren 21ean argitaratu zen.

Eusko Jaurlaritza eta Gipuzkoako Foru Aldundiaren arteko hitzarmena Euskal Herri-
ko Agintaritzaren Aldizkarian 2018ko abenduaren 21ean argitaratu zen.

Tokiko Gobernu Batzarrak, gaia aztertu ondoren, aho batez, bi hitzarmen hauetara
atxikimendua onartzea erabaki du.

VI.- GALDERA ETA ERREGUAK.-

Jarduera Ekonomikoko Batzorde informatzailean egindako bilkuran, COVID-19a de-
la eta merkatariei eta ostalarientzako dirulaguntzak eskatzeko epeak luzatzeko proposa-
mena egitea planteatu zen. Dirulaguntza hauen oinarriak eta deialdia Osoko Bilkuran
onartu zirenez, proposamen hau ere Osoko Bilkurara zuzenduko da.

Aurrerantzean Euskara eta hezkuntza gaiak eramateaz arduratuko den zinegotzia
Amagoia Naldaiz izango dela jakinarazten da. Hau ere hurrengo Osoko Bilkuran jakinarazi-
ko da.

VIL.- BILERAREN AMAIERA.-

Eta eztabaidatzeko beste gairik ez dagoenez, Alkateak bilera amaitutzat jotzen du,
arratsaldeko laurak eta hogeita zortzi direnean nik, Idazkariak, guztiaren akta jaso eta
ziurtatzen dudalarik.

